
Annotatsiya: Ushbu tezisda audit jarayonida axborot 

texnologiyalaridan foydalanishning ahamiyati, zamonaviy elektron 

audit tizimlarining shakllanishi va ularning amaliyotdagi roli tahlil 

qilinadi. Raqamli iqtisodiyot sharoitida auditorlik faoliyatini 

avtomatlashtirish, ma’lumotlarni tezkor qayta ishlash hamda 

xatoliklarni kamaytirishda axborot texnologiyalarining o’rni yoritiladi.  

Kalit so’zlar: axborot texnologiyalari, elektron audit, auditorlik 

dasturlari, ma’lumotlar bazasi. 

Аннотация: В данной работе анализируется важность 

использования информационных технологий в процессе аудита, 

формирование современных электронных аудиторских систем и их 

роль на практике. Подчеркивается роль информационных 

технологий в автоматизации аудиторской деятельности, быстрой 

обработке данных и снижении количества ошибок в условиях 

цифровой экономики.  

Ключевые слова: информационные технологии, электронный 

аудит, аудиторские программы, базы данных. 

Annotation: This thesis analyzes the importance of using 

information technologies in the audit process, the formation of modern 

electronic audit systems and their role in practice. The role of information 

technologies in automating audit activities, rapid data processing and 

reducing errors in the digital economy is highlighted.  

Keywords: information technologies, electronic audit, audit 

programs, database. 

KIRISH  

Bugungi globallashuv va raqamli iqtisodiyot sharoitida barcha 

sohalar kabi auditorlik faoliyati ham jadal rivojlanib, zamonaviy axborot 

texnologiyalariga asoslanib bormoqda. An’anaviy audit usullari asta-

sekin raqamli tizimlar bilan almashtirilmoqda. Bu esa audit 

jarayonining tezkorligi, aniqligi va shaffofligini oshirishga xizmat 

qilmoqda. Axborot texnologiyalari audit jarayonida ma’lumotlarni 

yig’ish, tahlil qilish va xulosalar chiqarish jarayonlarini 

avtomatlashtirib, inson omiliga bog’liq xatoliklarni sezilarli darajada 

kamaytiradi. Elektron audit tizimi esa ushbu jarayonlarning kompleks 

raqamli boshqaruvini ta’minlaydi. 

Audit jarayonining barcha bosqichlarida - rejalashtirish, 

ma’lumotlarni yig’ish, tahlil qilish, xulosa chiqarish va hisobot 

tayyorlashda axborot texnologiyalari faol qo’llaniladi. Masalan, audit 

rejalashtirish bosqichida maxsus dasturiy ta’minotlar yordamida 

korxonaning moliyaviy holati tahlil qilinadi, risk darajasi baholanadi va 

tekshiruv strategiyasi ishlab chiqiladi. Bu jarayon qo‘lda bajarilganda 

juda ko‘p vaqt talab qilsa, axborot texnologiyalari yordamida bir necha 

daqiqada amalga oshirilishi mumkin. 

1-rasm Elektron audit tizimining tarkibiy elementlari 

Elektron audit tizimi esa audit jarayonini to‘liq raqamlashtirilgan 

shaklda boshqarishga imkon beruvchi kompleks tizim hisoblanadi. 

Ushbu tizim orqali auditorlar real vaqt rejimida korxonaning moliyaviy 

operatsiyalarini kuzatib borishlari, avtomatik tahlillarni amalga 

oshirishlari va tezkor xulosalar chiqarishlari mumkin. Elektron audit 

tizimining tarkibiy elementlari quyidagicha(1-rasm) 

Bundan tashqari, axborot texnologiyalari audit jarayonida 

ma’lumotlar xavfsizligini ta’minlashda ham muhim ahamiyat kasb etadi. 

Kriptografik himoya tizimlari, foydalanuvchi autentifikatsiyasi va kirish 

nazorati kabi vositalar orqali ma’lumotlarning maxfiyligi va yaxlitligi 

saqlanadi. Bu esa auditorlik xulosalarining ishonchliligini yanada 

mustahkamlaydi.  

XULOSA 

Umuman olganda, audit jarayonida axborot texnologiyalaridan 

foydalanish hamda elektron audit tizimining nazariy va amaliy jihatlari 

keng yoritildi. Tadqiqot natijalari shuni ko’rsatdiki, zamonaviy raqamli 

iqtisodiyot sharoitida audit faoliyatini samarali tashkil etish bevosita 

axborot texnologiyalaridan foydalanish darajasiga bog’liqdir. Auditda 

axborot texnologiyalarining qo’llanilishi uning samaradorligini sezilarli 

darajada oshirishi aniqlandi. Xususan, audit jarayonining tezkorligi, 

aniqligi va ishonchliligi ortadi, inson omiliga bog’liq xatoliklar kamayadi 

hamda katta hajmdagi ma’lumotlarni qisqa vaqt ichida tahlil qilish 

imkoniyati yaratiladi.  

